
Numri i dokumentit:     04801613 

 

 

PPP.nr.125/2019 

 

GJYKATA THEMELORE GJAKOVË – DEGA NË MALISHEVË, Depertamenti i 

Përgjithshëm/divizionin civil–përmbarimor, gjyqtari Nehat Qelaj, me bashkëpunëtor profesional 

Samir Morina, në çështjen juridike përmbarimore të kreditores Sh.A (K...), kundër debitorit A.Z, 

Komuna Malishevës, sipas urdhërit për lejimin e përmbarimit i dhënë nga përmbaruesit privat 

Gëzim Gjoshi nga Gjakova me shenjën P.nr. 328/2019 i datës 25.06.2019, me objekt kthim i 

borxhit në shumën prej 2,235.08 €uro, jashtë seancës gjyqësore, më datë 19.10.2023, merr këtë: 

 

A K T V E N D I M 

 

I. KONSIDEROHET I TËRHERQUR propozimi për përmbarim i paraqitur më datë 

25.06.2019, i kreditores Sh.A (K...),  kundër debitorit A.Z, Komuna Malishevës, me 

objekt kthim i borxhit, në vlerë të kontestit 2,235.08 €uro. 

 

II. SHFUQIZOHET urdhëri për lejimin e përmbarimit i dhënë nga përmbaruesit privat 

Gëzim Gjoshi nga Gjakova me shenjën P.nr. 328/2019 i datës 25.06.2019, me objekt 

kthim i borxhit në shumën prej 2,234.08 €uro. 

 

III. PËRFUNDON procedura në ketë çështje përmbarimore.  

 

IV. Secila palë i bartë shpenzimet e veta në ketë procedurë. 

 

A r s y e t i m 

Kreditorja Sh.A (K...), ka iniciuar propozimin për përmbarim më datë 25.06.2019, 

kundër debitorit A.Z, Komuna Malishevës, të cilin e ka lejuar përmbaruesit privat Gëzim Gjoshi 

nga Gjakova. sipas urdhërit për lejimin e përmbarimit me shenjën P.nr. 328/2019 i datës 

25.06.2019, me objekt kthim i borxhit në shumën prej 2,235.08 €uro. 

Gjykata Themelore Gjakovë – Dega në Malishevë, ka nxjerr aktvendimin PPP.nr. 

125/2019 i datës 07.09.2023, me të cilin i është KTHYER kreditores  Sh.A (K...), që në harmoni 

me dispozitat e nenit 17 të Ligji nr. 04/L-139 për Procedurën Përmbarimore (LPP), lidhur me 

nenin 102 par. 1, par. 2 dhe par. 3 të LPK-së, për plotësimin dhe përmirësimin e propozimit për 

përmbarim i datës 25.06.2019, ashtu që në afat prej 3 ditësh nga dita e marrjes së këtij 

aktvendimi, ta plotësojë dhe precizojë si dhe ta  rregulloj propozimin për përmbarim duke 

definuar saktë shumën e borxhit, periudhën në të cilën është shkaktuar borxhi, emrin dhe 

mbiemrin e debitorit të saktë apo në rast se janë përmbushur kushtet ligjore të propozojë caktimin 

e përfaqësuesit të përkohshëm nga radha e trashëgimtarëve ligjor apo ndonjërin nga avokatët, si 

dhe përfaqësuesin e përkohshëm, në kërcënimin se po që se kreditorja në afat e lartcekur nuk e 

përmirëson propozimin për përmbarim sipas kërkesës së këtij aktvendimi do të konsiderohet se 

e ka tërhequr, po që se e kthen të pa përmirësuar dhe të pa plotësuar do të hudhet poshtë konform 

nenit 102 par. 3 të LPK-së. 

Gjykata në shkresat e lëndës ka prova se në bazë të “fletëkthesës” se kreditorja e ka 

pranuar aktvendimin PPP.nr. 125/2019 të datës 07.09.2023, më datë 21.09.2023, ndërsa e njëjta 

nuk ka vepruar në harmoni me ketë aktvendimin dhe se nga momenti i pranimit e deri më tani 

nuk është plotësuar apo përmirësuar propozimi për përmbarim dhe kreditorja nuk ka vepruar në 

harmoni me dispozitivin e atij aktvendimi. 

 

Meqenëse në gjykatë është paraqitur një situatë e re në lidhje me ketë çështje juridiko – 

përmbarimore, e njëjtat nuk është lëshuar fare në trajtimin e pretendimeve të palëve ndërgjyqëse, 

mirëpo e njëjta ka vepruar sipas 17 të Ligji nr. 04/L-139 për Procedurën Përmbarimore, i cili ka 

paraparë se: “Në procedurën përmbarimore përshtatshmërish zbatohen dispozitat e Ligjit për 

Procedurën kontestimore, po qe se me këtë ligj ose me ndonjë ligj tjetër nuk parashihet diçka 

tjetër”, ndërsa në Ligjin nr. 03/L-006 për Procedurën Kontestimore (LPK), neni 99 i cili thotë 

se: “par.1 Padia, përgjigjja në padi, mjetet e goditjes së vendimit dhe deklaratat e tjera, 

propozimet dhe njoftimet, që bëhen jashtë seancave gjyqësore, paraqiten me shkrim 

(parashtresat). Kushtin e formës së shkruar e përmbushin edhe parashtresat e dërguara me anë 

të telegrafit, telefaksit apo postës elektronike. Parashtresat e këtilla quhen të firmosura , po që 

se në to është treguar dërguesi; par.2 Parashtresat duhet të jenë të kuptueshme dhe të përmbajnë 

çdo gjë që nevojitet dhe e mundëson veprimin sipas tyre. Ato duhet të përmbajnë sidomos: emrin 

e gjykatës, emrin dhe mbiemrin (emërtimin e personit juridik), vendbanimin apo vendqëndrimin 

(selinë e personit juridik) e palëve, të përfaqësuesve të tyre ligjor apo me prokurë, po që se i 

kanë, objektin e kontestit, përmbajtjen e deklaratës dhe firmën e parashtruesit; si dhe par.3 Në 

qoftë se deklarata përmban ndonjë kërkesë, pala duhet në parashtresë t’i tregoj faktet mbi të 

cilat e bazon kërkesën, si dhe provat kur është nevoja për një gjë të këtillë”, lidhur me nenin 102 

i cili parasheh që: “par.1 Kur një parashtresë nuk arrin të jetë e kuptueshme dhe e plotë, siç 

kërkohet në paragrafin 2 të nenit 99, gjykata do ta thërrasë personin që e dërgon ta korrigjojë 

ose ta plotësojë parashtresën. Në një rrethanë të tillë, gjykata e udhëzon palën për korrigjimet 

dhe për plotësimet që do të zënë vend dhe e cakton një periudhe treditore për korrigjimin dhe 

për plotësimin e parashtresës, si dhe par.3 Do të konsiderohet se është tërhequr parashtresa po 

që se nuk i kthehet gjykatës brenda afatit të caktuar, e në qoftë se i kthehet pa u korrigjuar, 

gjegjësisht pa u plotësuar, parashtresa do të hidhet poshtë”, si dhe nenin 79 të LPK-së, i cili 

ndër tjera përcakton se: “Po që se gjatë zhvillimit të procedurës në gjykatën e shkallës së parë 

tregohet se procedura e zakonshme rreth caktimit të përfaqësuesit ligjor për të paditurin do të 

zgjaste shumë, kështu që për këtë arsye do të mund të lindnin pasoja të dëmshme për njërën apo 

për të dy palët, gjykata do t’i caktojë të paditurit përfaqësuesin e përkohshëm”. 

 

Gjykata me rastin e vendosjes ka zbatuar në tërësi neni 391 par. 1 pika g)  të Ligjit nr. 

03/L-006 për Procedurën Kontestimore (LPK), ku është paraparë se: “g) paditësi brenda afatit 

të caktuar nga gjykata nuk i ka hequr mungesat nga neni 79 dhe 102 të këtij ligji.”, mbi bazë të 

kësaj norme juridike gjykata nuk kishte si të vepronte ndryshe nga ajo që ka vendosur si në të 

dispozitivit të këtij aktvendimi. 



 Numri i lëndës: 2022:215260 
 Datë: 19.10.2023 
 Numri i dokumentit: 04801613 
 

3 (3)  

 2
0

2
2

:2
1

5
2

6
1

 

 

Gjykata ka vendosur si në pikën III të dispozitivit të këtij aktvendimi duke zbatuar nenin 

66 par. 3 të LPP-së, i cili përcakton se: “Përmbarimi do të përfundohet edhe kur ai është bërë i 

pamundshëm apo kur nga shkaqe të tjera nuk mund të zbatohet, si dhe pas kalimit të afatit absolut 

të parashkrimit për përmbarim”, gjë që në rastin konkret meqenëse nga kreditori nuk është 

plotësuar propozimi për përmbarim i datës 25.06.2019, si dhe arsyeve tjera të lartcekura është 

vendosur si në dispozitivin e këtij aktvendimi. 

 

Gjykata ka vendosur si në pikën IV të dispozitivit të këtij aktvendimi, që shpenzimet 

procedurale ti bartin secila nga palët, konform nenit 450 të LPK-së, i cili përcakton se: “Secila 

palë paraprakisht vetë i bartë harxhimet që i ka shkaktuar me veprimet procedurale të veta”, 

andaj në ketë rast duke marrë parasysh edhe faktin se të njëjtat nuk janë të kërkuara/precizuara 

në shkresat e lëndës është vendosur si në dispozitiv të këtij aktvendimi. 

 

Prandaj, gjykata nuk ka mundësi të veprojë sipas padisë, në kuptim të dispozitave të nenit 

17  të Ligji nr. 04/L-139 për Procedurën Përmbarimore, lidhur me neni nenit 99 par. 1, par. 2 si 

dhe par. 3, nenit 102 par. 1 dhe par. 3, nenit 79, nen 391 par. 1 pika g), si dhe nenit 450 të Ligjit 

nr. 03/L-006 për Procedurën Kontestimore, ka vendosur si në dispozitiv të këtij aktvendimi.  

 

GJYKATA THEMELORE GJAKOVË – DEGA NË MALISHEVË, 

Departamenti i përgjithshëm/Divizioni civil–përmbarimor, 

PPP.nr. 125/2019, më datë 19.10.2023. 
 

Gjyqtari  

        Nehat Qelaj 

 

 

 

 

UDHËZIM JURIDIK: Kundër këtij aktvendimi mund të ushtrohet ankesë nëpërmes kësaj 

gjykate për Gjykatën e Apelit të Republikës së Kosovës në Prishtinë, në afat prej 7 ditësh nga 

dita e pranimit të të njëjtit, në ekzemplar të mjaftueshme për palët dhe gjykatën. 

 

 


